
Askotan esaten dugu herri txiki batek bizirik iraun dezan zerbitzuak behar dituela:
garraioa, argiteria, ura, bideak edo interneta. Eta egia da. Baina bada askotan ikusten ez
den beste zerbait ere, herri bati benetako bizia ematen diona: jendearen inplikazioa.

 Herria ez da soilik bizi garen lekua. Herria eraikitzen da. Egunero. Pixkanaka. Eta askotan,
modu isilean.

 Jaiak antolatzen dituzten pertsonekmeraikitzen dute, elkarteetan parte hartzen dutenek,
auzolanean laguntzen dutenek edo bileretan proposamenak egiten dituztenek. Eta
bereziki, gure herrietako kontzejuetan eta junta administratiboetan ardura hartzen
dutenek.

 Askotan lan hori ez da ikusten. Bilerak, paperak, gestioak, dirulaguntzak, bideen
mantenua, uraren kudeaketa edo herrietako arazo txikiei irtenbidea ematea eguneroko
lan isila izaten da. Denbora eta konpromisoa eskatzen ditu, eta gehienetan borondate
hutsez egiten da, herriaren alde.

 Azken batean, herria egiten da norbaitek “norbaitek egin beharko luke” esan ordez, “nik
lagunduko dut” esaten duenean.

 Gaur egun, gero eta ohikoagoa da bakoitza bere erritmoan bizitzea, presarekin eta
denbora faltarekin. Horregatik, are balio handiagoa du komunitatearen alde egiten den
lan boluntario eta isil horrek. Askotan ez da titularretan agertzen eta ez da nahikoa
eskertzen. Baina hori gabe, herri askok ez lukete gaur duten bizitasuna izango.

 Iruraiz-Gaunan badugu zorionez sare hori osatzen duen jendea. Eta gure herriek duten
berezitasunetako bat da, hain zuzen ere, junta administratiboen bidez herri bakoitzak
bere bizitza propioa mantentzen duela bere erabakiak, bere ekimenak eta bere
komunitatea dela eta.

 Izan ere, herri baten etorkizuna ez da soilik diruarekin edo azpiegiturekin eraikitzen.
Harremanekin, konfiantzarekin eta elkar zaintzeko borondatearekin ere eraikitzen da.

 Eta hori da, hain zuzen ere, herri baten indarrik handiena.

Herri baten indarra bere
jendearengan dago

Iruraiz-Gaunako Gobernu taldea

Udal-kudeaketa

ERABAKIAK, ORDENANTZAK, MOZIOAK,
ADIERAZPENAK ETA LAGUNTZAK

Azken hilabeteotan Udalbatzarrak hartu dituen erabaki nagusien berri
eman nahi dizuegu.

Martxoaren 8ko Adierazpen Instituzionala onartu da, Emakumeen
Nazioarteko Egunaren harira. Horren bidez, Udalak emakumeen eta
gizonen arteko berdintasunarekiko, emakumeen eskubideen
defentsarekiko eta indarkeria matxista mota guztien aurkako
borrokarekiko duen konpromisoa berretsi du.

Adierazpenak eta atxikimenduak

Azken osoko bilkuretan honako puntu hauek onartu dira:

Zerbitzu anitzeko langilearen plaza sortzea, udalerriko mantentze- eta
kontserbazio-lanak indartzeko.

Udal bulegoetarako funtzio anitzeko fotokopiagailu berri bat renting
bidez kontratatzea.

Udalaren sastraka-mozgailua desafektatzea eta Arrietako Administrazio
Batzarrari 4.000 euroan saltzea.

Gaunako Administrazio Batzarraren erabakia berrestea, jabetzako
hainbat lursail enkante publiko bidez besterentzeko prozedurari hasiera
emateko.

2026ko Udal Aurrekontua behin betiko onartzea.

Udaleko Lanpostuen Zerrendaren (LPZ) aldaketa behin betiko onartzea

Ohiko gastu txikien izapidetzea errazteko prozedura sinplifikatuaren
araua onartzea.

Euskal Fondoari dagokion ekarpena onartzea.

Katu-kolonien udal programa onartzea, animalien ongizateari buruz
indarrean dagoen araudira egokituta.

Onarpenak

Udalak Iruraiz-Gaunan eta Arabako Lautadan eragina duten energia-
proiektuen jarraipen estua egiten jarraitzen du. Era berean, Trenbidearen
Lurraldearen Arloko Planari (LAP) ekarpenak aurkeztu dira. Bestalde,
etorkizuneko Hiri Antolamendurako Plan Orokorra (HAPO) prestatzen
jarraitzen da; datozen hamarkadetan nahi dugun udalerri-eredua definitzeko
tresna nagusia izango da.

Alegazioak eta lurraodearen defentsa

2026ko Aurrekontuan jasotako udal laguntza-lerroei eutsi zaie, elkarteei,
administrazio-batzarrei eta herritarrei zuzenduta.

2025-2026 ikasturterako euskara ikasteko laguntzen deialdi berriaren
oinarriak onartu dira, herritarren artean euskararen ezagutza eta erabilera
sustatzeko.

LAGUNTZAK

Aniturri Institutuko ikasleen garraioari buruzko mozioa.

Saharar herriaren aldeko mozioa, Saharar Errepublika Arabiar
Demokratikoaren 50. urteurrena dela eta.

Eskualdeko energia-trantsizioari eta klima-aldaketari buruzko
deliberazio-prozesuen inguruko mozioa.

Iparraldean unibertsitatera sartzeko probak euskaraz egiteko aukeraren
aldeko mozioa.

Foruen abolizioaren 150. urteurrena eta Alkateen Mugimenduaren 50.
urteurrena oroitzeko mozioa.

MOZIOAK

Aldi honetan ez da udal ordenantza berririk onartu, ezta indarrean dauden
ordenantza fiskalak aldatu ere.

Ordenantzak



Uztailean zerbitzu anitzeko langile bat hasiko da lanean Iruraiz-Gaunako Udalean. Bere
eginkizuna udal espazio eta instalazioen mantentze- eta kontserbazio-lanak indartzea
izango da. Azken urteotan lan horiek aldi baterako kontratazioen edo iraupen mugatuko
enplegu-programen bidez bete dira; hemendik aurrera, ordea, Udalak modu
egonkorrean izango du zerbitzu anitzeko langile bat.

Lanpostu berri horri esker, gure udalerriaren eguneroko jardunean funtsezkoak diren
zeregin askori erantzun eraginkorragoa eman ahal izango zaio. Iruraiz-Gaunaren
ezaugarriak —hamaika herri, udal instalazio ugari eta lurralde sakabanatua—
etengabeko arreta eskatzen du espazio publikoak egoera onean mantentzeko eta
herritarrei kalitatezko zerbitzua eskaintzeko.

Langilearen eginkizunen artean izango dira udal eraikin eta instalazioen mantentzea,
lorategi eta berdeguneen zaintza, bide publikoan konponketa txikiak egitea, udal
espazioen garbiketa eta kontserbazioa, Udalak antolatutako jardueretan laguntza
logistikoa ematea, dokumentazioa eta jakinarazpenak banatzea eta udal zerbitzuen
funtzionamendu egokiarekin lotutako bestelako lanak. Horrez gain, Administrazio
Batzarrei laguntza emango die udalaren lankidetza behar duten mantentze-lanetan.

Langile berria izateak orain arte askotan oharkabean pasatzen diren baina udalaren
eguneroko funtzionamendurako ezinbestekoak diren lanak arinago egitea ahalbidetuko
du: instalazioen berrikuspena, hiri-altzarien mantentzea, berdeguneen kontserbazioa,
espazio publikoen garbiketa, gorabehera txikiei erantzutea edo udal jarduera eta
ekitaldien prestaketan laguntzea, besteak beste.

Gainera, datozen hilabeteetan bere lana bereziki garrantzitsua izango da eskualdean
hondakinak gaika biltzeko sistema berria ezarriko delako. Aldaketa horrek edukiontzi-
guneen berrantolaketa eta hainbat espazioren egokitzapena ekarriko ditu. Zerbitzu
anitzeko langileak gune horien mantentze-, garbiketa- eta kontserbazio-lanetan
lagunduko du, instalazioak egoera onean mantendu eta herritarrei zerbitzu egokia
eskaintzen jarrai dezaten.

Lanpostu hau martxan jartzeari esker, Udalak eta Administrazio Batzarrek sortzen
dituzten beharrei erantzuteko gaitasun handiagoa izango da, eta orain arte aldi
baterako kontratazioen edo kanpoko zerbitzuen mende zeuden hainbat lan baliabide
propioekin egin ahal izango dira.

Inkorporazio honekin, Udalak zerbitzu publikoak eta espazio komunak mantentzera
bideratutako baliabideak indartzen ditu, udal azpiegiturak zaintzen eta hobetzen
lagunduz eta Iruraiz-Gaunako herri guztietako ingurunea hobeto zainduz.

IRURAIZ-GAUNARAKO ZERBITZU
ANITZEKO LANGILE BERRIA

Ingurumena

Hondakinak biltzeko sistemaren egokitzapenak Europako, Estatuko eta Autonomia
Erkidegoko araudietatik eratorritako legezko betebeharrei erantzuten die, baita gure
birziklatze-emaitzak hobetzeko beharrari ere.

HONDAKINAK BILTZEKO SISTEMAREN
ALDAKETA: PLANGINTZATIK EZARPENERA

2024ko uztaileko udal aldizkaria irakurri zutenek gogora ekarriko dute hondakinak
biltzeko sistema ingurumen eta arau-erronka berrietara egokitzeko beharraren
berri ematen genuela. Une hartan azaldu genuen Udalak hainbat aukera aztertuko
zituela gaikako bilketa hobetzeko eta udalerria legeriak eskatzen zituen
aldaketetarako prestatuko zuela. Bi urte geroago, azterketa- eta plangintza-lan
hori gauzatzen hasi da.

Zergatik aldatu behar da sistema?

Azken asteetan, Iruraiz-Gaunako Udalak informazio-bilerak egin ditu udalerria
osatzen duten herri guztietan, hondakinak biltzeko sisteman ezarriko diren
aldaketak azaltzeko, zalantzak argitzeko eta eredu berria martxan jarri aurretik
ekarpenak jasotzeko.

Arabako Foru Aldundiko Hondakinen Behatokiaren 2024ko datuen arabera, Arabako
Lautadak sortzen dituen hondakinen % 46 bereizten ditu. Iruraiz-Gaunan ehuneko
hori % 39koa da, eta eskualde osoan gaikako bilketaren emaitza txarrenak dituen
udalerria da.

Datu horiek erakusten dute gure etxeetan sortutako hondakinen zati handi batek
errefusaren edukiontzian amaitzen duela oraindik. Horrek ingurumen inpaktu
handiagoa dakar, baita kostu ekonomiko handiagoa ere, egungo legediak
zabortegira bideratutako hondakinak pixkanaka murriztea eta birziklatze-
ehunekoak handitzea eskatzen baitu.

Gainera, aldaketa horiek eragin zuzena izango dute hondakinen bilketa-tasan.
Indarrean dagoen araudiak ezartzen duenez, entitateek zerbitzuaren kostu erreala
oso-osorik berrezkuratu beharko dute tasaren bidez, ur-hornidurarekin gertatzen
denaren antzera. Horrek esan nahi du tasak sortutako hondakinen bilketa, garraio
eta tratamenduaren kostu osoa estali beharko duela.

Testuinguru horretan, hondakinen bereizketa hobetzeak are garrantzi handiagoa
hartzen du. Zenbat eta hondakin gehiago birziklatu eta zenbat eta kantitate
txikiagoa bukatu errefusaren frakzioan, tratamendu kostuak txikiagoak izango dira,
eta errazagoa izango da tasaren igoerari eustea, ezinbestean legezko
eskakizunetara egokitu beharko baita.

Berritasun nagusiak
Edukiontzi-uharteen berrantolaketa. Orain
aurkezten diren aldaketak aspaldi hasitako
lan baten emaitza dira, edukiontziak jartzeko
azterlanarekin, non banaketa
eraginkorragoa planteatzen zen. Horrek
ekarriko du uharte batzuk murriztea eta,
beharrezkoa denean, birkokatzea, zerbitzua
hobetzeko eta erabilgarri dauden
baliabideak optimizatzeko.

Materia organikoaren edukiontzia. Berrikuntza garrantzitsuenetako bat izango da
edukiontzi marroiaren bidez materia organikoa bereizita biltzea. Gaur egun, hondakinen
karakterizazio-azterketek erakusten dute errefusen edukiontziaren edukiaren % 47
inguru materia organikoz osatuta dagoela. Zati hori behar bezala bereiziz gero,
zabortegian amaitzen duten hondakinen kopurua nabarmen murriztuko da, eta
udalerriko birziklatze-ehunekoak hobetuko dira.

Edukiontziak txartel bidez irekitzea. Beste berrikuntzetako bat izango da txartel edo
aplikazio mugikor bidezko irekiera sistema ezartzea errefusaren eta materia
organikoaren edukiontzietan.

Hala ere, edukiontzi marroiaren ezarpena erdibideko irtenbidetzat hartu behar da. Azken
helburua etxeko konpostajea ahal den guztietan sustatzea da, hori baita hondakin
organikoak kudeatzeko modurik iraunkorrena, ondoren garraiatzea eta tratatzea
saihestuz. Horregatik, Udalak herritarren artean praktika hori sustatzen jarraituko du.
 Gaika bildutako hondakin organikoak Asparrenan inauguratu berri den konpostaje-
plantara eramango dira. Eskualdeko azpiegitura horrek hondakin horiek kalitatezko
konpost bihurtzea ahalbidetuko du, ondoren nekazaritza- eta ingurumen-
aprobetxamendurako.

Edukiontziak ixteko arrazoia oso zehatza da: hondakinen bereizketaren kalitatea
hobetzea. Udalerri askoren esperientziak erakusten du irekitze kontrolatuko sistemek
nabarmen murrizten dutela inpropioen presentzia, hau da, okerreko edukiontzian
utzitako hondakinak. Materia organikoaren kasuan, sistema itxiek % 5 inguruko inpropio-
ehunekoak lortzea ahalbidetzen dute; sistema irekietan, berriz, ehuneko horiek askoz
handiagoak izaten dira. Funtsezkoa da frakzio organiko garbia lortzea, behar bezala
tratatu ahal izateko eta araudiak ezarritako ingurumen helburuak betetzeko.

Duela urte batzuk hasitako prozesua

Azterlanak jarduteko hiru agertoki posible aztertu zituen. Bakoitzaren abantailak eta
eragozpenak baloratu ondoren, birziklatzearen emaitzak hobetzea ahalbidetuko zuen
bitarteko irtenbide bat aukeratu zen, zerbitzu orekatua eta gure herrietako errealitatera
egokitua mantenduz.

Ahalegin kolektiboa

Eredu berriak lortutako emaitzen aldizkako jarraipena egitea ahalbidetuko du. Hondakinak
zenbat eta hobeto bereizi eta zenbat eta hondakin gutxiago tratatu, orduan eta txikiagoak
izango dira zerbitzuaren kostuak, eta errazagoa izango da indarrean dagoen araudiak
eskatzen duen hondakin-tasen igoerari eustea. Aldian-aldian, udalerri bakoitzeko
emaitzak aztertuko dira, gaikako bilketaren bilakaera ezagutzeko eta sistema hobetzen
jarraitzeko.

Aurrean dugun erronka garrantzitsua da eta herritar guztien inplikazioa eskatuko du. Hala
ere, udalerri garbiagoa, iraunkorragoa eta ingurumenarekin konprometituagoa eraikitzeko
aukera ere bada.

Udaletik eskerrak eman nahi dizkiegu orain arte egindako bilera guztietan parte
hartzeagatik eta erakutsitako interesagatik. Bere ekarpenak eta zalantzak Iruraiz-Gaunako
ingurumen etorkizunerako funtsezkoa izango den sistema baten ezarpena hobetzen
laguntzen ari dira. Eta ez izan zalantzarik zalantzak edo ekarpenak Udalean kontsultatzen
jarraitzeko (945 300 991 / 662 938 822).

CONSULTAS Y 
SUGERENCIAS

KONTSULTAK ETA
IRADOKIZUNAK

945 300991
662 938 822

Ezarpen-egutegia

Udan ere edukiontzi berriak jasoko dira, errefusaren eta materia organikoenak
ordezkatuko dituztenak, bai eta horiei lotutako itxiera-sistemak ere.

Sistema berria pixkanaka ezarriko da datozen hilabeteetan. Udan zehar hondakin
uharteak murriztu eta behar den tokian birkokatuko dira, egindako azterlanean
definitutako irizpide teknikoei eta auzokoen bileretan jasotako ekarpenei jarraiki.

Fase hori amaitutakoan, eredu berria udazkenerako martxan jartzea aurreikusi da.



ENERGIA BERRIZTAGARRIAK: ZER
GERTATU DA IRURAIZ-GAUNARI
ERAGITEN ZIOTEN PROIEKTUEKIN?
Azken urteotan, Iruraiz-Gauna hainbat energia-proiekturen erdigunean egon da. Eoliko-
parkeek, eguzki-instalazio fotovoltaikoek, linea elektrikoek eta baterien bidezko energia-
biltegiratze sistemek kezka sortu dute herritarren artean, gure herrietako paisaian,
nekazaritza-jardueran eta natura-ingurunean izan zezaketen eraginagatik.

Hainbat urtez izapideak, alegazioak eta txostenak egin ondoren, gure udalerrian
aurreikusita zeuden proiektu garrantzitsuenetako batzuk behin betiko artxibatu dira.

VITORIA KLUSTER EOLIKOA

Eragin handiena izan zezakeen proiektuetako bat Vitoria 30 kV Kluster Eolikoa izan zen.
Arabako Lautadako hainbat udalerritan, tartean Iruraiz-Gaunan, aerosorgailuak eta
azpiegitura elektrikoak eraikitzea aurreikusten zuen. Proiektuak ingurumen-inpaktuaren
adierazpen kontrakoa jaso zuen, natura-ingurunean, hegaztiengan eta paisaian izango
zituen ondorioak bateraezintzat jo baitziren. Horren ondorioz, enpresa sustatzaileak
tramitazioarekin ez jarraitzea erabaki zuen eta espedientea artxibatu egin zen.

INFORMATZEN JARRAITUKO DUGU

Udalak Iruraiz-Gaunari eragin diezaioketen energia-proiektu guztien jarraipena egiten
jarraituko du, eta herritarrei edozein berritasun garrantzitsuren berri emango die.
Energia-trantsizioa gure garaiko erronka nagusietako bat da, baina gure herrien
babesa eta etorkizuna bermatuz garatu behar da.

UBALZA ETA UBALZA II PROIEKTU FOTOVOLTAIKOAK

Berri horri Ubalza eta Ubalza II proiektu fotoboltaikoen artxibatzea gehitu zaio. 

Hiru proiektu handi horien amaierak aldaketa nabarmena ekarri du duela bi urteko
egoerarekiko. Prozesu horiek agerian utzi dute energia-trantsizioa behar bezala
planifikatzearen garrantzia, lurraldearen ezaugarriak, nekazaritza-jarduera,
biodibertsitatea, paisaia eta eragindako udalerrien iritzia kontuan hartuta.

LURRALDEARI BURUZKO GOGOETA EGITEKO UNEA

Cañaveras Solar S.L. enpresak sustatutako
proiektu horiek Agurain eta Iruraiz-Gauna artean
kokatzen ziren. 2023an aurkeztutako Ubalza
proiektuak aurretiazko administrazio-baimena
ere lortu zuen 2025eko irailean, baina 2026ko
otsailean enpresak berak espedientea
artxibatzeko eskatu zuen, proiektua teknikoki eta
ekonomikoki.

Cavañeras Solar S.L. enpresak sustatutako proiektu horiek Agurain eta Iruraiz-Gauna
artean kokatzen ziren. 2023an aurkeztutako Ubalza proiektuak aurretiazko
administrazio-baimena ere lortu zuen 2025eko irailean, baina 2026ko otsailean
enpresak berak espedientea artxibatzeko eskatu zuen, proiektua teknikoki eta
ekonomikoki 



Berdintasuna

OROIMENA, HAUSNARKETA ETA
BERDINTASUNEAN AURRERA EGITEKO
TRESNAK

Azken hilabeteotan, Iruraiz-Gaunako Udalak berdintasunaren arloan hainbat
ekimen sustatzen jarraitu du, sentsibilizazioa, emakumeen memoria historikoa
berreskuratzea eta prestakuntza praktikoa uztartuz, gizarte berdinzaleago baten
alde egiteko.

MARTXOAREN 8KO TOPAKETA
Emakumeen Nazioarteko Eguna dela eta, Aziluko Lanturri Gizarte Etxeak 40 bat
emakume hartu zituen Dora Gálvezek eskainitako “Puto Amor. ¿Cómo amamos las
mujeres?” umorezko ikuskizunean. Umorearen eta hausnarketaren bidez, genero-
estereotipoak, maitasun erromantikoaren mitoak eta emakumeei historikoki
egotzitako rolak landu ziren. Ondoren, Lanturri Elkarteak prestatutako mokaduari
esker, parte-hartzaileek solasean jarraitu eta elkar ezagutzeko aukera izan zuten.

AskiAskiAski
da!da!da!

HIZKERA INKLUSIBOARI BURUZKO TAILERRA

Ekaineko programazioa hizkera inklusiboaren
erabilerari buruzko tailer batekin osatu zen. Idoia
Eizmendik emandako prestakuntzan zazpi
lagunek parte hartu zuten Aziluko Lanturri Gizarte
Etxean. Bi saiotan zehar, eguneroko hizkuntzak
errealitatea nola eraikitzen duen eta pertsonak
ikusgarri egiteko duen garrantzia aztertu zuten.
Gainera, bizitza pertsonalean nahiz elkarte,
erakunde eta administrazioetan aplikatzeko
tresna praktikoak ezagutu zituzten, eguneroko
komunikazio berdinzaleagoa sustatzeko.

Horrelako ekimenen bidez, Iruraiz-Gaunak
berdintasunarekiko duen konpromisoa indartzen
jarraitzen du, iraganeko emakumeen memoria
berreskuratzea eta etorkizunera begirako tresna
berriak uztartuz, gizarte bidezkoago eta
inklusiboago bat eraikitzen laguntzeko.

TROKONIZKO IKUZLEEI EGINDAKO OMENALDIA

Azken hilabeteotako une berezienetako bat
maiatzaren 23an bizi izan zen Trokonizen. Iruraiz-
Gaunako Udalak eta Trokonizeko Kontzejuak
belaunaldiz belaunaldi herriko garbitokia erabili
zuten emakumeei omenaldia egin zieten.
Ekitaldira 50 bat lagun bertaratu ziren, eta berriki
zaharberritutako garbitokia Ere balioan jarri zen.
Omenaldiak urte luzez ikusezin izan diren zaintza-
lanen aitortza egin nahi izan zuen, baita
garbitokiak emakumeen arteko topagune,
elkarrizketa eta elkartasun gune izan zirenaren
garrantzia ere. Jardunaldian Isabel Mellén
historialariak eta La Jabonería de la Almendra mk
parte hartu zuten, eta amaieran Trokonizko
Kontzejuak eskainitako aperitiboaz gozatu zuten
bertaratutakoek.

Ekainaren 30an  Langarikan izan zuten aukera gazteak MUSKERRAK HOCKEY
TALDEAREN eskutik Ginkana batean jolasteko eta euskeraz bizitzeko. Kirola eta ondo
pasa ederra euskeraz.

Iruraiz-Gaunan euskarak presentzia handia izan du azken hilabeteetan, eta
udarekin batera aisialdira ere zabaldu da. Udalak sustatutako “Iruraiz-Gaunan
Euskaraz Blai!” programaren bidez, herriz herri antolatutako jarduerek aukera
eman diete haurrei, familiei eta herritarrei euskaraz gozatzeko, ikasteko eta
elkarrekin partekatzeko.

EUSKARA, GURE HIZKUNTZA BIZIA

Programa honen helburua ez da soilik euskarazko ekintzak eskaintzea. Askoz
harago doa: euskara eguneroko bizitzan erabiltzeko espazioak sortzea, herritarren
arteko harremanak euskaraz indartzea eta hizkuntza aisialdian ere modu
naturalean erabiltzea sustatzea.

Euskara

Ekainaren 26an, Gazeon, Josune Garcia de Bikuñak “Burua bete txori” ipuin saioa
eskaini zuen. Musika, narrazioa eta irudimena uztartu zituen, eta haurrak eta
familiak bildu zituen euskararen inguruan.



Aurten, gainera, Iruraiz-Gaunak KORRIKAren 24. edizioarekin bat egin zuen. Udalak
967. kilometroa eskuratu zuen, eta martxoaren 23an, goizeko 09:18an, A-3140
errepideko 19. kilometroan, Arrieta ondoan: Dulantzi eta Dallo artean, lekukoa
eramanez euskararekiko konpromisoa eta hizkuntzaren aldeko herri-ekimenik
garrantzitsuenetako bati babesa adierazi zion.

Eskerrak eman nahi dizkiegu jardueretan parte hartu duzuen guztiei.
Euskararen etorkizuna guztion esku dago, eta horrelako ekimenek
eguneroko erabilera handitzen laguntzen dute.

Eta LORATUZ enpresaren eskutik, aurten ere, bigarren urtez jarraian, Udal  
udaleku irekiak umeentzako izan ditugu udan, opor garaian umeek euskara
erabiltzeko aukera izan dezaten.

 IRURAIZ-GAUNA AHOZKO MEMORIA

Kaixo, Resu! Kaixo, Jose Mari! Kaixo, Rosario! Kaixo, Luis Mari!

Horrela hasi zen dena, etxe bakoitzeko atean, Jauregin, Gereñun, Arrietan, Erentxunen.
Parez pare zabaldu zituzten, beren oroitzapenak herritar guztiekin partekatzeko.

Arabartxibo Arabako ahozko memoriaren artxibo digitala da, eta Arabako hainbat
herritako adinekoen ikus-entzunezko testigantzak biltzen ditu. Vital Fundazioak
bultzatzen du proiektua eta Labrit Ondareren laguntza teknikoa du.

Proiektu hau aurkeztu zitzaigunean, gure udalerriko pertsona bat elkarrizketatzea zen
asmoa. Baina guri iruditu zitzaigun ezin genuela galdu testigantza gehiago jasotzeko
aukera. Beraz, herriz herri ibili ginen gure ahozko memoriaren, Iruraiz-Gaunako ahozko
memoriaren parte izango ziren pertsona horien bila.

Azaroan hasi ginen honekin. Sandra eta Arai gure herrira hurbildu ziren beren
kamerarekin eta mikroarekin. Eta galdezka hasi ziren... eta Jose Mari, Rosario, Luis Mari,
Resu... haien bizitzen eta udalerri honen historia kontatzen hasi ziren.

Arabako landa-bizitzari buruzko testigantzak oso indartsuak dira: nola lan egiten
zuten landa-eremuan, nolakoak ziren etxeak, txerriboda, jaiak, emigrazioa eta abar.

Udaberrian, apirilean, grabazioaren aurkezpen txiki bat egin genuen Lanturrin,
elkarrizketa horietako protagonisten presentziarekin. Hor grabazioen zati txiki batzuk
entzun ahal izan genituen. Aretoak entzundakoaz gozatu zuen, bildutako pertsonen
aurpegietan ez ahaztea zein garrantzitsua den ikusiz.

Proiekzioaren ondorengo luntxean testigantza horiek jasotzearen eta hedatzearen
garrantzia partekatu ahal izan genuen bertaratutako pertsonen artean.
Beraz, une hori partekatu ezin izan zuten pertsona guztientzat, Lanturrin proiekzio
bereziak egingo dira dokumentazio horrekin guztiarekin. 

Ondarea

16 Etorri entzutera eta konpartitzera!

URTEKO LEHEN SEIHILEKOAN
EGINDAKO UDAL JARDUERAK

Urteko lehen hilabeteetan, Iruraiz-Gaunako Udalak askotariko, hurbileko eta udalerriko
herri guztietara zabaldu den jarduera-programazioaren alde egiten jarraitu du.
Prestakuntza, kultura, aisialdia, jasangarritasuna, zientzia, komunitatearen parte-
hartzea eta adin guztietarako ekimenak uztartu dira, gure herriak bizi-bizi eta
elkargune izaten jarrai dezaten.

KZguneko formazio digitala 

KZgunearekin elkarlanean, gaitasun digitala sustatzeko ikastaroak eskaini dira:
Facebook eta Instagram mugikorretik erabiltzeko saioak, online banka seguruari buruzko
prestakuntza eta smartphoneko musika-aplikazioen erabilera, herritarren autonomia
digitala indartzeko.

Aulas +55: ikasi eta esperientziak konpartitu

Aulas +55 programaren bidez, adinekoei
zuzendutako prestakuntza-jarduerak
antolatu dira. Urtarrilean mamia eta
jogurta egiteko tailerra egin zen, eta
martxoan xaboiak eta kosmetika naturala
modu artisauan egiteko ikastaroa.
Jarduera biek ikaskuntza, esperientzien
trukea eta elkarbizitza uztartu zituzten.

Nagusien topaketa
Urte hasierako hitzordu berezienetako bat Adinekoen Udal Topaketa izan
zen. Azaroan elurragatik bertan behera geratu ondoren, 60 urtetik gorako
herritarrak bildu zituen, Idiazabal gaztari buruzko hitzaldiarekin, meza,
bazkaria eta musikaren inguruko jarduera parte-hartzaile batekin.

Kultura

Betiko Lorategiak Tailerra

Zimendu: memoria partekatua eta kultura-bitartekaritza
Kulturaren esparruan, Zimendu proiektuak
Lanturri gizarte-etxean memoria partekatua
eta kultura-bitartekaritza landu ditu. Argazkiak,
objektuak, kontakizunak eta bizipenak
partekatuz, belaunaldien arteko loturak
sendotu eta gure herrietako ondare
inmateriala balioan jartzen lagundu du. Iñaki
Carreteroren eskutik.

Oro har, jarduera-programa honek udalaren
borondatea islatzen du: herritar guztientzako
irisgarria eta udalerri osoan banatua den
eskaintza egiten jarraitzea, parte-hartzea,
kultura, prestakuntza eta elkarbizitza sustatuz.

Halaber, Betiko Lorategi tailerra hainbat
herritan egin dira, BROTES VERDES
enpresaren eskutik. Bertan, parte-
hartzaileek material naturalak erabiliz
beirazko ontzietan ekosistema txikiak
sortzen ikasi zuten.

Haurtzarorako zientzia berdintasunean

LZientzia-dibulgazioak ere bere tokia
izan zuen 5 eta 13 urte bitarteko haurrei
zuzendutako «Emakume Kimikariak»
tailerraren bidez. Esperimentu
praktikoen bitartez, Marie Curie,
Rosalind Franklin eta Dorothy Crowfoot
Hodgkin bezalako zientzialarien lana
ezagutzeko aukera izan zuten.

Iraunkortasunarekiko konpromisoa

Jasangarritasunaren arloan ere hainbat jarduera antolatu dira. Hogares Verdes
programaren barruan «Ropa Sucia. El verdadero coste de la moda» dokumentala eskaini
zen, moda azkarraren ondorio sozial eta ingurumenekoen inguruko hausnarketa
sustatzeko.

UDAL GIZARTE IRTEERA:  SANTANDER

Maiatzaren 21ean, herritar talde batek Udalak antolatutako gizarte-irteeran parte hartu zuen,
Santander helmuga hartuta. Kulturaz, elkarbizitzaz eta esperientziak partekatzeko aukerez
beteriko jardunaldia izan zen; bertan, Kantabriako hiriburuko txokorik esanguratsuenetako
batzuk ezagutzeko aukera izan zuten, historia, ondarea, gastronomia eta aisialdia uztartuz.

Goizeko lehen geldialdia Magdalena penintsulan egin zen, Santanderko lekurik
adierazgarrienetako batean. Bertan, Magdalena Jauregira bisita gidatua egin zen. 1909 eta 1911
artean eraikitako eraikin hau Santanderko Udalak sustatutako herri-harpidetza bati esker
altxatu zen, Alfonso XIII.a erregeari eta Victoria Eugenia erreginari udako egoitza oparitzeko.

Kantauri itsasoak inguratzen duen muino ikusgarri baten gainean kokatua, jauregiak estilo
ingelesa, frantsesa eta erregionalista uztartzen dituen arkitektura berezia du. Hamarkada luzez
Espainiako errege familiaren udako egoitza izan zen, eta gaur egun hiriko ikur nagusietako bat
da. Bisitariek jauregiko aretoak ezagutzeaz gain, gortearen bizimoduari buruzko hainbat
bitxikeria entzun eta Europako ederrenetakotzat jotzen den badiaren ikuspegi zoragarriez
gozatu ahal izan zuten.

Bisitaren ondoren, taldeak bazkaria partekatu zuen El Figón jatetxean; atseden hartzeko eta
egunarekin jarraitzeko une aproposa izan zen.

Arratsaldean, jarduerak Santanderko hirigune historikoan barrena egindako bisita gidatuarekin
jarraitu zuen. Ibilbidean zehar 1941eko sute handia gogoratu zen, hiriaren historia garaikidea
markatu zuen gertaeretako bat. Suteak alde zaharraren zati handi bat suntsitu zuen, eta
ondorengo berreraikuntzak gaur egun ezagutzen dugun hirigunea eratu zuen.

Bisitak Kantabriako monumenturik garrantzitsuenetako bat den Santanderko katedrala
ezagutzeko aukera ere eskaini zuen. XII. eta XIV. mendeen artean eraikia, antzinako abadia
baten hondarren gainean altxatzen da, eta bi eliza gainjarri dituen egitura berezia du. Gainera,
Emeterio eta Zeledonio santuen, hiriko zaindarien, gorpuzkiak gordetzen ditu.
Egun osoan zehar parte-hartzaileek Santanderko kale, plaza eta txoko adierazgarrienak
ezagutzeko aukera izan zuten, hiriak itsasoarekin eta bere merkataritza- eta arrantza-
iraganarekin duen lotura estua gertutik ikusiz.

Irteerak izan duen harrera bikainak berriro erakutsi du herritarren artean jarduera hauek pizten
duten interesa. Horrela, gizarte-irteera udaleko urteko kultur programazioaren barruan
esperoen den hitzorduetako bat bihurtu da.

Historia, ondarea eta Kantauri itsasoaren edertasuna
ezagutzeko egun paregabea

Kultura

20





2026.KO UDAL JAIA

Ekainaren 20an Gazeok Iruraiz-Gaunako Udal Jaiaren edizio berri bat hartu zuen. Beste
behin ere, udalerriko herri guztietako herritarrak elkartu ziren kulturaren, parte-
hartzearen eta elkarbizitzaren inguruan.

Jardunaldia San Martin Tourskoaren elizako horma-irudietara egindako bisita
gidatuarekin hasi zen, udalerriko ondare-elementurik aipagarrienetako bat ezagutuz.
Txupinazoaren ondoren, Gazeok datorren urteko jaiaren lekukoa Gereñuri eta Jauregiri
eman zien. Ondoren, Gazeoko haurrek egun horretarako prestatutako abestia eskaini
zuten, jaiari hasiera ofiziala emanez.

Goizean zehar adin guztietarako jarduerak izan ziren: meza, herriko emakumerik eta
gizonik adinduenari egindako omenaldia, hegazti harraparien erakusketa eta
puzgarriak, besteak beste.

Eguerdian, Lobo & Carmine taldearen musikak girotu zuen vermuta, eta ondoren iritsi
zen eguneko unerik esperoenetako bat: herri bazkaria. Iruraiz-Gaunako kontzeju
guztietatik etorritako herritar ugari bildu ziren mahaiaren inguruan, eta beste behin
ere agerian geratu zen elkarrekin bazkaltzea herrien arteko loturak sendotzeko
modurik onenetakoa dela.

Arratsaldean mus, briska eta bingo txapelketekin jarraitu zuen egitarauak. Ondoren
etorri ziren Jeiki dantza taldearen emanaldia, Oketa Herri Kirol Taldeak antolatutako
herri kirolak eta Gasteiz Big Band taldearen kontzertua, Gazeoko kaleak musikaz eta
giro bikainaz betez.

Beste urte batez, patata-tortilla lehiaketa ere egin zen. Parte hartu zuten herriek beren
sukaldaritza-maila erakutsi zuten, eta Ezkerekotxak eskuratu zuen lehen saria; Alaitza
bigarren izan zen, Arrieta hirugarren, eta Gazeo, herri antolatzailea, podiumaren
atarian geratu zen.

Eguna amaitzeko, parte-hartzaileek tortilla bikainak eta bestelako jakiak dastatu
zituzten askarian, DJ Tino (by Gazeo)ren eskutik dantzaldia hasi aurretik.

Udal Jaiak berriro erakutsi zuen udalerriko herrien arteko harremanak sendotzeko eta
elkarrekin gozatzeko topaguneak izatearen garrantzia. Udalak bereziki eskerrak eman
nahi dizkie Gazeoko Administrazio Batzarrari eta jaia antolatzen eta garatzen parte
hartu zuten herritar guztiei. Haien inplikazioari esker, beste behin ere, udalerri osorako
jai handi bat ospatu ahal izan da.

 GAZEO, UDALERRIKO TOPAGUNEA

Kultura

“IRURAIZ-GAUNA ZAINTZEN”

Iruraiz-Gauna bezalako udalerri batean, hamaika kontzejuk eta biztanleria
sakabanatuak osatua, pertsonen arteko harremanak zaintzea zerbitzuak eskaintzea
bezain garrantzitsua da. Ideia horretatik sortu da Iruraiz-Gauna Zaintzen, astearteetan
egiten diren jarduerak egitasmo berean biltzen dituen udal proiektua. Helburua
bakardade ez-desiratua prebenitu eta arintzea da, aldi berean ongizate emozionala,
parte-hartzea eta komunitate-sentimendua sustatuz.

Jolas edo aisialdi programa hutsa baino gehiago, egitasmoak topagune egonkorrak
sortu nahi ditu, harreman sozialak sendotzeko, auzoko sareak indartzeko eta isolamendu
egoerak garaiz antzemateko. Azken hilabeteetako esperientziak erakutsi du jardueren
jarraitutasunak parte-hartzaileek asteko errutinan txertatzea ahalbidetzen duela, hitz
egiteko, esperientziak partekatzeko eta udalerriko bizitzaren parte aktibo sentitzeko gune
bihurtuz.

Proiektua hilabetean zehar garatzen diren hiru jarduera nagusiren inguruan antolatzen
da.

ASTEARTEAK: ELKARGUNE ETA ELKAR ZAINTZEKO GUNEAK

Aziluko Lanturri Gizarte eta Kultura Zentroan egiten diren Kafe eta Jolas Astearteek
giro hurbila eskaintzen dute kafe baten bueltan mahai-jokoez, memoria-jarduerez
eta solasaldiez gozatzeko. 

Topaketa lasaiak dira, herri 
desberdinetako pertsonen arteko
 konfiantza eta harreman berriak 
sustatzen dituztenak.

Proiektuaren funtsezko elementuetako bat udal taxi zerbitzua da. Mugikortasun
zailtasunak dituzten edo joateko aukerarik ez duten pertsonek gainerakoen
baldintza beretan parte hartu ahal izatea bermatzen du. Landa-eremu sakabanatu
batean, garraio-oztopoak kentzea ezinbestekoa da inor komunitate-bizitzatik
kanpo gera ez dadin.

Herritarren erantzuna oso positiboa izaten ari da. Saio bakoitzean 20 eta 35 lagun
artean biltzen dira normalean, eta, gainera, Donemiliaga eta Barrundiako hainbat
herritarrek ere parte hartzen dute jardueretan. Horrela, Iruraiz-Gauna Zaintzen
landa-inguruneko erreferentziazko topagune bihurtzen ari da.

Proiekzio Astearteak hilean behingo
hitzordua dira, dokumentalak eta ikus-
entzunezkoak ikusi ondoren solasaldi parte-
hartzailea egiten dena. Batzuetan Trokonizko
Eloy Gonzálezek egindako dokumentalak
ikusi dira, eta beste batzuetan udalerriko
ahozko memoria berreskuratzeko proiektuan
grabatutako ikus-entzunezkoak. Kulturak ere
komunitatea eraikitzeko duen gaitasuna
agerian uzten duten topaketak dira.

Hileko egitaraua Bingoarekin
osatzen da. Jarduera ibiltaria izanik,
udalerriko kontzejuetan barrena
egiten da, jokoa, askaria eta
elkarbizitza uztartuz. Horrela,
jarduera herrietara hurbiltzen da
eta, askotan, beren herrian egiten
denean bakarrik parte hartzen duten
pertsonek ere bertaratzeko aukera
dute. Gainera, herrien arteko
ezagutza eta udalerri osoarekiko
lotura indartzen ditu.

Iruraiz-Gauna Zaintzen egitasmoaren bidez, Udalak beste urrats bat eman du
adinekoen ongizatearen aldeko eta udalerri hurbilago, parte-hartzaileago eta
kohesionatuago baten aldeko konpromisoan. Izan ere, askotan, kafe bat, film bat
edo bingo partida bat partekatzea elkar zaintzeko modu bat ere bada.

25



26

BATZAR ADMINISTRATIBOEKIN
EGINDAKO BILERAK 2026

Otsaileko bilera: baliabideak, zerbitzuak eta erakundeen
arteko koordinazioa

Lehen bilera otsailaren 4an egin zen, Aziluko Lanturri Gizarte eta Kultura Zentroan.
Saioan udalaren antolaketa instituzionala aurkeztu zen, eta Administrazio Batzarren
eskura dauden udal zerbitzu nagusiak azaldu ziren. Era berean, ADRk eta ACOAk
eskaintzen dituzten laguntza-zerbitzuen berri eman zen, bereziki aholkularitzaren,
kudeaketaren eta administrazio-izapideen arloan.

Bilera aprobetxatu zen interes komuneko hainbat gai lantzeko ere: kontzejuentzako
dirulaguntzak, errepideekin lotutako jarduketen egoera, maileguan eska daitekeen udal
materiala, zerbitzu anitzeko langilearen eginkizunak eta hondakinen kudeaketa. Horrez
gain, Administrazio Batzarren eta Udalaren arteko zalantzak argitu eta proposamenak
partekatzeko tartea izan zen.

Maiatzeko bilera: hondakinak, dirulaguntzak eta larrialdiak

Bigarren bilera maiatzaren 6an egin zen, eta ardatz nagusiak hondakinak biltzeko
sistema berriaren ezarpena eta Administrazio Batzarrentzako dirulaguntza-lerro
nagusiak izan ziren.
Hondakinen arloan, bilketa-eredu berria ezartzeko aurreikusitako egutegia azaldu zen.
Besteak beste, herriz herriko informazio-bilerak, edukiontzi-guneen berrantolaketa,
organikoaren eta errefusaren edukiontzi berriak jartzea eta horiek txartel edo
kontrolatutako irekiera-sistemaren bidez erabiltzea aurkeztu ziren.

Halaber, udalerriko suteen prebentzio- eta itzaltze-baliabideak berrikusten laguntzeko
praktikaldian zegoen ikasle baten aldi baterako inkorporazioaren berri eman zen.

Azkenik, Administrazio Batzarrentzako dirulaguntza-deialdi nagusiak errepasatu ziren,
bai Udalarenak, bai Arabako Foru Aldundiarenak eta Eusko Jaurlaritzarenak, eta
eskabideak aurkezteko ohiko epeak eta izapideetan laguntzeko dauden zerbitzuak
gogorarazi ziren.

Elkarrekin lan egiteko gunea
Bilerok tresna erabilgarri bihurtu dira Udalaren eta Administrazio Batzarren
arteko koordinazioa sendotzeko, interes komuneko informazioa partekatzeko
eta udalerri osoari eragiten dioten erronka eta proiektuei elkarlanean
heltzeko. Udalak topaketa hauek sustatzen jarraituko du, lankidetza, entzute
aktiboa eta sareko lana indartzeko espazio gisa.

BATZAR ADMINISTRATIBOAK



 
Dakizuenez, jarduera batzuk udalerriko
bizilagunek eskaintzen dituzte modu
bolondresean. Eskerrik asko!
Adibidez:

ZUHAITZ INAUSKETA IKASTAROA
LANTURRI JAIA
ONDARE-IBILBIDEAK
TXORIAK IKUSTEKO GIDATUTAKO IRTEERA

Eta enpresa batzuen eskutik:

OSASUN TAILERRA, Marcos Corujo
KAFEA eta LANDAREAK, Ekaia Eko Compost

Maiatzan aurten ere Lanturri Elkartearen jaia
ospatu zen Azilun: ARTICHOKES zuzeneko
musika taldearekin, Scalextric, Arcade jokoak,
dantza ikastaroa, pintxoak, bokatak... familian
partekatzeko eta jende berria ezagutzekoa
aukeraz.

LANTURRI KULTUR ELKARTEAk martxan jarraitzen
du eta udalerriko pertsonak gonbidatu nahi
ditu  parte aktiboa izatera:  ideia, proposamen
eta jarduerak berriak eskeiniz edo eskatuz.

Animatu parte hartzera
lanturrielkartea@gmail.com  
edota  635705209 telefonora deituz

Edota WASUP difusio talde honetan
sartuz, QR skaneatuz:

LANTURRI KULTUR
ELKARTEA 
TOPERA LANEAN !!!

Jakizu!

1930ean, Trokoniz, oraindik ere, bizitza osoa muinoko elizaren eta landa-egutegiaren inguruan
biratzen zen txoko horietako bat zen. Calos Abaituak honela idazten du herrian: "traktoreak eta
hirukiak iristen ziren, bizitza osoko dantzak eta bolo-partidak pixkanaka itzaltzen ziren, eta, hala
ere, zerbaitek bere horretan irauten zuen — erlijiotasun diskretu eta etengabea, egun bakoitza
markatzen zuena"

Inguru horretan hazi zen ume "bihurri" hori, ganaduaren hanken artean sartzeko edo, ia mirariz,
urratu gabe gurdia iraultzetik libratzeko gai zena. Haurtzaroan ezerk ez zion gazteari iragartzen
gero etorriko zenik: ez dohatsu, ez eredugarri, izaera sendoko mutiko bat baizik, baina inoiz ez
zitzaion ezagutu bost minutu baino gehiago iraungo zuen haserrerik.

Nerabezaroak bira bat ekarri zuen, bere ingurua ezustean harrapatu zuena. Serafin, bere
adineko edozein gazte bezala "hezur-haragizkoa" izateari utzi gabe, parrokiako bizitzan bete-
betean inplikatzen hasi zen: Arabako gazteen artean hedatutako "eskualdeko erretiroetan"
laguntzen hasi zen, eta parrokoarekin solasaldi luzeak izatea gustatzen zitzaion, herriko neska-
mutilen artean zuen animatzaile lana alde batera utzi gabe.

SERAFIN: 
Irribarrez hiltzen ikasi zuen
mutila 

1952ko goiz elurtu batean, Arabako lautadako herri txiki batean, hogeita bat urteko
mutil batek arnasa hartzeari utzi zion, ohe ondoan orduak txandaka ematen
zituzten bizilagunez inguratuta. Ez zen pertsonaia publiko bat, ezta gerrako heroi bat
ere. Serafin Gamarra zen, 1930eko azaroaren 6an jaioa, 21 urte geroago ezagutu
zutenek "santu gisa" hil behar zuten ordu berean. Laborarien semea, sehaskatik
bihurria eta, ezagutu zuten guztien arabera, bere adinarekin bat ez zetorren
lasaitasunaren jabe.

Bere istorioa Carlos Abaitua apaizak
kontatu zuen "En un rincón de la llanada..."
liburuan. Liburu hori Publicaciones
argitaletxeak argitaratu zuen, eta gaztea
hil eta urtebete eskasera sortu zen.
Informazioa Mª BEGOÑA FERNANDEZ ÁLAVAk
eta JUAN CARLOS ESTARRONA
SANTAMARÍAk eman digute.

Erretiratzean, aitonaren lotarako otoitz klasikoa egiten zuen beti:

"Santa Monica, alarguna, San Agustinen ama, zugan ematen dut nire arima, lo
egitera noana. Lo hartzen badut, esnatu. Hiltzen banaiz, barka iezadazue ". 

29

Liburuko tarterik zabalena eta biziena bere bizitzako azken hilabeteetakoa da, gaixotasun luze
eta mingarri batek markatuta. Hemen, Carlos Abaituak Serafinek sufrimenduari nola aurre egin
zion berreraikitzen du, oso gertuko norbaitek bakarrik jakin zitzakeen xehetasunekin: amari
ezkutatuz, erizain-lanak egiten zituen anaia apaizgaiarekin txantxetan, kontzienteki
mantentzeko lasaigarriak baztertuz eta, zaintzen zutenen harridurarako, "are gehiago sufritzea"
eskatuz, besteei — misiolariei, haien familiari, Ariketa Etxeetako gazteei — espiritualki
laguntzeko modu gisa.

Gabon gau hartan berak antolatu zuen familia-afaria bere ohe ondoan, eta mus-partida
bat ere gidatu nuen, mina egunsentira arte disimulatuz. Etxeko eszena horiek dira, sainete
gazi-gozokoak ia, liburuari bere indarra ematen diotenak: ez dago handitasunik, bailara
osoaren errespetu isila bereganatuz joan zen eguneroko sendotasun bat besterik ez.

Kronikak dioenez, egun batean, mezatatik irtetean, apaiz batek galdetu zion:
"Eta zuk, zer egiten duzu Mezan zaudenean?" Eta birritan pentsatu gabe erantzun zion:
"Jesusi esaten diot, begiratu nire amari eta entzun iezaiozu, nigatik eskatzen ari denaren
premia dudala, seguru asko".

Denbora-pasak

Hitz-zopa: Iruraiz-Gaunako kontzejuak Labirintoa

Koloreak lotu: 
Lotu kolore bereko zirkuluak,
marrak elkar gurutzatu gabe

7  desberdintasunak

